
Brucella abortus-

Brucella melitensis

B. melitensis

ԱՇԽԱՏԱՆՔԻ ԸՆԴՀԱՆՈՒՐ ԲՆՈՒԹԱԳԻՐԸ

Թեմայի արդիականությունը: Անասնապահությունը մեր երկրի գյուղա-
տնտեսության առաջատար ճյուղերից է, որի զարգացումը էապես խոչընդո-
տում են գյուղատնտեսական կենդանիների վարակիչ հիվանդությունները:

Վարակիչ հիվանդությունների շարքում առանձնահատուկ տեղ է զբաղեց-
նում բրուցելոզը, որի նկատմամբ ընկալունակ են կենդանիների բազմաթիվ
տեսակներ, ծանր հետևանքներով ախտահարվում է նաև մարդը: Այս հիվան-
դությունը հասցնում է սոցիալ-տնտեսական հսկայական վնաս, և պատահա-
կան չէ, որ արդեն մեկ դարից ավել (130 տարի) բրուցելոզի դեմ պայքարի և
դրա կանխարգելման արդյունավետ միջոցների մշակման ու կատարելագործ
ման հարցերով զբաղվել և զբաղվում են հայ, օտարազգի բազմաթիվ գիտնա-
կաններ:

Տնտեսապես զարգացած մի շարք երկրներ Brucella abortus-ի հարուցած
խոշոր եղջերավոր կենդանիների բրուցելոզի դեմ պայքարի գործում հասել են
որոշակի հաջողությունների, ինչը չենք կարող ասել Brucella melitensis-ի հարու-
ցած մանր եղջերավոր կենդանիների բրուցելոզի մասին: Որոշ զարգացող
երկրներում մանր եղջերավոր կենդանիների նշված հիվանդությամբ պայմա-
նավորված համաճարակային իրավիճակը հետզհետե խորանում է: В. melitensis-ի
հարուցած բրուցելոզը լրջագույն խնդիր է նաև առողջապահության համար:

Ներկայումս Հայաստանի Հանրապետությունում բրուցելոզի համաճարա-
կային իրավիճակի կայունացման առումով նկատելի է դրական միտում: Չնա-
յած դրան՝ հիվանդ կենդանիների վերջնական առողջացման խնդիրը մնում է
դեռևս չլուծված, իսկ հայտնաբերված հիվանդ կենդանիների գլխաքանակը և
անապահով կետերի թիվը որոշ համայնքներում ոչ թե պակասում են, այլև
ունեն ավելացման միտում:

Բրուցելոզի համաճարակային իրավիճակի աստիճանական վատթարա-
ցում է արձանագրվել անասնագլխաքանակի մասնավորեցման և ապակենտ-
րոնացման պայմաններում, երբ առանց անասնաբուժական հսկողության վա-
րակակիր կենդանիների անկանոն տեղափոխությունների արդյունքում ձևավոր-
վեցին բազմաթիվ համաճարակային օջախներ: Դա պատճառ դարձավ բրու
ցելոզի հարուցչի տարածմանը՝ սպառնալով հարակից համայնքների ապահով
նախիրներին և հոտերին: Դրան զուգահեռ՝ 1990 թ-ից հանրապետությունում
դադարեցվեցին խոշոր և մանր եղջերավոր կենդանիների բրուցելոզի դեմ
պատվաստումները, մինչդեռ 1953-1990 թթ. դրանք զանգվածաբար իրակա-
նացվում էին երկրի ողջ տարածքում (շտամներ 19, 82 և Rev-1): Տեղին է նշել, որ
ԽՍՀՄ-ի փլուզումից մինչ օրս Հայաստանում <<բրուցելոզ>> հիվանդության դեմ
գրեթե չեն իրականացվել հակահամաճարակային զանգվածային ծրագրային
միջոցառումներ: Մինչդեռ բրուցելոզի դեմ կատարվող միջոցառումները պետք
է համապատասխանեն անասնապահության վարման նոր համակարգին:

B. abortus

Rev-1 B. melitensis

Միջոցառումների նախկին հրահանգները մշակվել են հանրային անաս-
նապահության համար, իսկ ապակենտրոնացման և մասնավորեցման նոր
պայմաններում անհրաժեշտ է ներդնել բրուցելոզի կանխարգելման և դրա դեմ
պայքարի միջոցառումների նոր կարգ ու համապատասխան մոտեցումներ:
Անապահով համայնքների առողջացման առկա մեթոդը (թեստ+սպանդ) ան-
արդյունավետ է՝ տևական, իսկ շճաբանական հետազոտությամբ չեն հայտնա-
բերվում բոլոր հիվանդները, հատկապես գաղտնի շրջանում (տևողությունը՝
30-230 օր) գտնվող վարակված կենդանիները Անհրաժեշտ է պարզել հա-
մայնքի երկարաժամկետ անապահովության և հարևան ապահով համայնք-
ներում նոր դեպքերի առաջացման պատճառները և, ամենակարևորը, տարբե-
րակել բրուցելոզի հարուցիչները:

Նշված դիտարկումները փաստում են կենդանիների <<բրուցելոզ>> հիվան-
դության դեմ պայքարի և դրա կանխարգելման միջոցառումների ու ախտորոշ
ման մեթոդների կատարելագործման անհրաժեշտությունն ու հրատապությունը:

Հետազոտությունների նպատակը և խնդիրները: Աշխատանքի հիմնական
նպատակն է ուսումնասիրել խոշոր և մանր եղջերավոր կենդանիների բրուցե-
լոզի համաճարակաբանական առանձնահատկությունները և կատարելագոր
ծել դրա դեմ պայքարի միջոցառումները հանրապետությունում, ինչպես նաև
մշակել տնտեսավարման ներկայիս պայմաններում անապահով համայնքների
առողջացման նոր սխեմա:

Ըստ այդ նպատակի՝ առաջադրվել են որոշակի խնդիրներ՝
1. վիճակագրական և սեփական հետազոտությունների արդյունքների վերլու-

ծության հիման վրա պարզաբանել խոշոր և մանր եղջերավոր կենդանիների
բրուցելոզի համաճարակային իրավիճակների դրսևորման առանձնահատ-
կությունները <<-ում (1931-2014 թթ.).

2. ներկայացնել յուրահատուկ կանխարգելման դերը խոշոր և մանր եղջերա-
վոր կենդանիների բրուցելոզի համաճարակային ընթացքի մեջ.

3. ուսումնասիրել << Սյունիքի մարզում խոշոր և մանր եղջերավոր կենդանի-
ների բրուցելոզի կանխարգելման նպատակով տրված RB-51 B. abortus և
Rev-1 B. melitensis շտամների պատվաստանյութերի փորձնական պատվաս-
տումների արդյունավետությունը.

4. կազմել խոշոր և մանր եղջերավոր կենդանիների բրուցելոզի տարածվածու
թյան քարտեզը՝ ըստ մարզերի և տարածաշրջանների

5. սահմանել գիտականորեն հիմնավորված, կատարելագործված միջոցառում-
ների հիմնական ուղղությունները բրուցելոզի կանխարգելման և դրա դեմ
պայքարի համակարգում:

Աշխատանքի գիտական նորույթը: Սույն հետազոտությամբ առաջին ան
գամ ներկայացվում են Հայաստանում խոշոր և մանր եղջերավոր կենդանինե-
րի բրուցելոզի համաճարակային իրավիճակը համալիր ընդգրկմամբ (1931-
2014 թթ. կտրվածքով), վարակի տարածվածությունը, վարակվածության ինտեն-

4

© National Library of Armenia



 

5 

սիվությունը, վարակի զարգացման դինամիկան, օրինաչափությունները և հա-
մաճարակի դրսևորման տարածաշրջանային առանձնահատկությունները: Կա-
տարվել է խորհրդային և անկախության տարիներին հանրապետության տար-
բեր մարզերում, տարածաշրջաններում և գոտիներում համաճարակների բնույ-
թի համեմատություն, որի համար օգտագործվել են մեր կողմից մշակված հա-
մալիր չափանիշները

Առաջին անգամ մեր կողմից կազմակերպվել և անասնաբուժական պե-
տական տեսչությունում ստեղծվել է վարակիչ հիվանդությունների (այդ թվում՝
բրուցելոզի) համաճարակաբանական, շճաբանական հետազոտությունների
տվյալների գրանցման էլեկտրոնային բազա, որը հնարավորություն կընձեռի
<< առանձին տարածաշրջանների և համայնքների համար կատարել յուրա-
քանչյուր տեսակի վարակի, այդ թվում՝ կենդանիների բրուցելոզի համաճա-
րակային իրավիճակի վերաբերյալ հետահայաց վերլուծություն և գործնական
գնահատում:

Հետահայաց վերլուծությունների արդյունքում առաջին անգամ բացա-
հայտվել է Հայաստանում 1953-1990 թթ. տարբեր շտամների պատվաստա-
նյութերով խոշոր և մանր եղջերավոր կենդանիների պատվաստման ազդեցու-
թյունը բրուցելոզի համաճարակային ընթացքի վրա: Անասնաբուժական պե-
տական տեսչությունում բրուցելոզի վերաբերյալ հավաքագրված տվյալների
(ըստ տարիների հիման վրա կազմվել է խոշոր և մանր եղջերավոր կենդանի-
ների բրուցելոզի տարածվածության քարտեզ, որտեղ ներկայացված են յուրա-
քանչյուր մարզի տարածաշրջանների ապահով և անապահով համայնքները,
ինչը հնարավորություն է ընձեռում կարծիք կազմել տվյալ մարզում բրուցելոզի
համաճարակային իրավիճակի մասին: Շճաբանական ռեակցիաներով (ՌԲФ,
ԱՌ, ԻՖԱ, ԿԿՌ և այլն) կատարած հետազոտությունների արդյունքների հի-
ման վրա, որպես նորույթ, մեր կողմից առաջարկվել է ՌԲՓ-ով դրական հա-
կազդած յուրաքանչյուր արյան նմուշ լրացուցիչ ստուգել նաև երկրորդ մեթո-
դով, որը սկսել են կիրառել 2005 թ.: Միայն երկու ռեակցիաներով դրական
արդյունքի դեպքում պետք է խոշոր եղջերավոր կենդանուն ճանաչել բրուցելո-
զով հիվանդ՝ առանց մանրէաբանական հետազոտության: Իսկ մանր եղջերա-
վոր կենդանիների բրուցելոզը հաստատվում է, եթե կենդանու արյան նմուշը
ՌԲՓ-ով կրկնակի ստուգման ժամանակ ունենում է դրական արդյունք

Հաշվի առնելով 2005-2009 թթ. բրուցելոզի համաճարակի ակտիվացումը՝
հանրապետությունում բրուցելոզի դեմ պատվաստումների դադարեցումից 19
տարի անց մեր նախաձեռնությամբ 2009 թ. աշնանից Սյունիքի մարզում իրա-
կանացվել է պատվաստումների փորձնական ծրագիր: Դրա շրջանակներում
կատարված բազմակողմանի հետազոտությունների արդյունքում բացահայտ-
վել է պատվաստումների արդյունավետությունը, ինչը հիմք է հանդիսացել
մշակել բրուցելոզի դեմ պայքարի և կանխարգելման հայեցակարգ, որը հաս-
տատվել է << Կառավարության կողմից: Տեսական և գործնական տվյալների

5

© National Library of Armenia



 

6 

RB B. abortus Rev B. melitensis

հիման վրա առաջարկվել է Հայաստանի տարածքում բրուցելոզի դեմ պայքա-
րում իրագործել <<թեստ+սպանդ և պատվաստում>> մարտավարությունը, ինչ-
պես նաև համաճարակային իրավիճակի գնահատման և կանխարգելման
արդյունավետության, բրուցելոզի նկատմամբ անապահով համայնքների առող
ջացման միջոցառումների չափանիշներն ընդունել որպես կենդանիների բրու-
ցելոզի դեմ պայքարի համալիր միջոցառումների կատարելագործման ուղիներ:

Աշխատանքի գիտագործնական նշանակությունը: Աշխատանքում դի-
տարկվել են տեսական կարևոր հարցեր՝ բրուցելոզի ժամանակ իմունիտետի
բջջային օղակի գերակա դերը, հակամարմինների տիտրի և իմունիտետի լար-
վածության աստիճանի միջև համահարաբերակցական կապի բացակայու-
թյունը, ինչպես նաև շճաբանական տարբեր ռեակցիաների արդյունքների ոչ
հավասարաչափ գնահատականը՝ տվյալ խմբաքանակի արյան հետազոտու-
թյան ժամանակ:

Աշխատանքն ունի նաև գործնական նշանակություն. վարակի համաճարա-
կային իրավիճակի փոփոխությունների հետահայաց վերլուծության արդյունք
ները հնարավորություն են տալիս հետևելու հիվանդացության աճին ու նվազ-
մանը, նաև առանձնացնել անապահով գոտիները Հայաստանի տարածքում:
Ստեղծվել է տվյալների գիտատեղեկատվական, համակարգչային բազա, որը
թույլ է տալիս բացահայտել բրուցելոզի համաճարակային արդի իրավիճակը
հանրապետության տարբեր գոտիներում և կանխատեսել դրա զարգացումը

Սյունիքի մարզի խոշոր և մանր եղջերավոր կենդանիների բրուցելոզի
նկատմամբ ապահով և անապահով համայնքներում իսպանական արտադրու
թյան RB-51 շտամ В abortus և Rev-1 շտամ B. melitensis պատվաստանյութեր
օգտագործելուց հետո արձանագրվել է բարձր արդյունավետություն՝ անապա-
հով համայնքներում ըստ տարիների նվազել է շճաբանական անալիզներով
դրական արդյունք գրանցած կենդանիների քանակը:

Հետազոտությունների արդյունքները հնարավորություն են տալիս նաև
հանրապետության տարբեր համաճարակային իրավիճակ ունեցող գոտինե-
րում կատարելագործել բրուցելոզի դեմ պայքարի համակարգը:

Հետազոտության մի շարք արդյունքներ օգտագործվել են << գյուղատնտե-
սության նախարարության կողմից և ստացել են գործնական կիրառություն:

Ատենախոսի անձնական ներդրումը: Սույն հետազոտական աշխատան-
քի մեջ իբրև անձնական ներդրում հարկավոր է նշել բրուցելոզի կանխարգել-
ման և դրա դեմ պայքարի գործում կարևոր հիմնախնդիրների բացահայտումը
և տարանջատումը, համաճարակաբանական տվյալների վերլուծությունը, խո-
շոր և մանր եղջերավոր կենդանիների պատվաստումների գործընթացի կազ-
մակերպումը և կատարումը, հետազոտություններից ստացված արդյունքների
վերլուծությունը և ընդհանրացումը, ինչպես նաև բրուցելոզով հիվանդ կենդա-
նիների ստվար գլխաքանակ ունեցող բազմաթիվ համայնքներում հիվանդու-
թյան դեմ պայքարի կազմակերպման և առողջացման գործընթացների իրա-

կանացումը:
Ուսումնասիրությունները նպաստել են նաև <<Հայաստանի Հանրապետու

թյան գյուղատնտեսական կենդանիների բրուցելոզ հիվանդության դեմ պայ-
քարի մասին հայեցակարգ>>-ի (2013) ու <<Հայաստանի Հանրապետության գյու
ղատնտեսական կենդանիների բրուցելոզի դեմ պայքարի, կանխարգելման և
ախտորոշման հրահանգ>>-ի (2013) մշակմանը:

Հետազոտության արդյունքների հրապարակումը: Ատենախոսության հիմ-
նական դրույթները զեկուցվել են Հայաստանի ազգային ագրարային համալ-
սարանում կազմակերպված <<Հողային ռեսուրսների կառավարումը և դրանց
ռացիոնալ օգտագործումը>> խորագրով միջազգային գիտաժողովում (2008 թ.),
Լոնդոնում անասնաբուժական լաբորատորիաների գործակալության կողմից
կազմակերպված <<An epidemiological investigation of the occurrence of brucellosis
in communities in Armenia during 2006 and 2007>> խորագրով միջազգային
գիտաժողովում (Լոնդոն, 2008 թ.):

Ատենախոսության թեմայով հրատարակվել է 26 գիտական աշխատանք:
Ատենախոսության հիմնական դրույթները

խոշոր և մանր եղջերավոր կենդանիների բրուցելոզի համաճարակային
իրավիճակի առանձնահատկությունների համեմատական ուսումնասիրու
թյուն ԽՍՍՀ-ում, ապա <<-ում, այդ հիվանդության դեմ պայքարի արդյու-
նավետության բացահայտում տարբեր ժամանակաշրջաններում,
բրուցելոզի ներկայիս համաճարակային իրավիճակի վերլուծություն տար-
բեր մարզերում,
խոշոր և մանր եղջերավոր կենդանիների բրուցելոզի տարածվածության
քարտեզագրում ըստ մարզերի, տարածաշրջանների և համայնքների,
տարբեր ժամանակներում կենդանիների բրուցելոզի կանխարգելման նպա-
տակով օգտագործված պատվաստանյութերի (շտամներ 19, 82 և Rev-1) արդ-
յունավետության համեմատական գնահատում,
Սյունիքի մարզում իսպանական արտադրության RB-51 և Rev-1 շտամների
պատվաստանյութերի փորձնական օգտագործման արդյունքների գնահա-
տում,
խոշոր և մանր եղջերավոր կենդանիների բրուցելոզի՝ իբրև մարդկանց հի-
վանդացության պատճառի դիտարկում,
բրուցելոզի կանխարգելման և դրա դեմ պայքարի համակարգում գիտակա-
նորեն հիմնավորված միջոցների կիրառում նոր տնտեսավարման պայմաննե-
րում:

Աշխատանքի կառուցվածքը և ծավալը: Ատենախոսության շարադրանքն
ընդգրկում է 288 էջ և բաղկացած է ներածությունից, գրականության ակնար-
կից, սեփական հետազոտություններից, ստացված տվյալների քննարկումից,
եզրակացություններից, գործնական առաջարկություններից, օգտագործված
գրականության ցանկից և հավելվածներից: Գրականության ցանկում հաշվված

Меркурьева Е.К.,1970; Thibaud Porphyre, 

Ronald Jackson et al, 2008

է 402 հեղինակ: Աշխատանքը լուսաբանված է 26 նկարներով և 43 աղյուսակնե-
րով:

ԳԼՈՒԽ I. ՍԵՓԱԿԱՆ ՀԵՏԱԶՈՏՈՒԹՅՈՒՆՆԵՐ

1.1. Հետազոտությունների նյութը և մեթոդները

Բրուցելոզի համաճարակաբանական իրադրության վերաբերյալ ուսումնա-
սիրությունները, տվյալների հավաքագրումը և վերլուծությունը կատարվել են
2004-2014 թթ. հանրապետության 10 մարզերի 884 համայնքների ազգաբնակ-
չությանը պատկանող խոշոր և մանր եղջերավոր կենդանիների շրջանում:
Շճաբանական հետազոտությունները կատարվել են <<Հանրապետական անաս
նաբուժական հակահամաճարակային և ախտորոշիչ կենտրոն>> ՊՈԱԿ-ի բրու-
ցելոզի բաժնում, բոլոր մարզերի անասնաբուժական լաբորատորիաներում և
հակահամաճարակային միջոցառումների տարածաշրջանային սպասարկման
կենտրոններում: ԽԵԿ-երի և ՄԵԿ-երի բրուցելոզի համաճարակաբանական
գործընթացների հետահայած վերլուծության նպատակով օգտագործվել են վի-
ճակագրության ինչպես արխիվային, այնպես էլ տարեկան հաշվետվություննե-
րի տվյալները (1931-1990 թթ., 2000-2005 թթ., 2006-2014 թթ.): Դրանց հիման
վրա բնութագրվել են ԽԵԿ-երի և ՄԵԿ-երի բրուցելոզի համաճարակային իրա-
վիճակի դրսևորման առանձնահատկությունները և դինամիկան, ներկայացվել
են անապահով համայնքները, հիվանդ կենդանիների գլխաքանակը, համա-
կարգչային քարտեզագրությամբ հստակեցվել են համաճարակային օջախները:
Մանրամասն վերլուծության են ենթարկվել այն համայնքների հետազոտու-
թյունների նյութերը, որոնցում ԽԵԿ-երի և ՄԵԿ-երի շճաբանական ստուգման
ժամանակ հայտնաբերվել են դրական հակազդած կենդանիներ: Ստացված
տվյալների վիճակագրական վերամշակումը կատարվել է Ե.Կ. Մերկուրևայի
<<կենսաչափական>> մեթոդով, իսկ ԽԵԿ-երի բրուցելոզի տարածվածության մո-
նիտորինգի արդյունքները ենթարկվել են հավանականության տեսությանը
համապատասխան մաթեմատիկական հաշվարկման (2008 թ.) ըստ Թիբոդ
Ֆորֆայրի և Ռոնալդ Ջեկսոնի մեթոդի (Меркурьева Е.К.,1970; Thibaud Porphyre,
Ronald Jackson et al, 2008):

Բրուցելոզի ախտորոշիչ հետազոտությունները կատարվել են դեռ ԽՍ<Մ
Պետագրոարդի կողմից հաստատված <<Կենդանիների բրուցելոզի ախտորոշ
ման հրահանգ>>-ի համաձայն (1985, 2003): 2008 թ. իրականացվել են հան-
րապետության 10 մարզերի պատահականության սկզբունքով ընտրված 80
համայնքների 4473 գյուղացիական տնտեսություններում 15932 գլուխ ԽԵԿ-երի
և ՄԵԿ-երի արյան նմուշների շիճուկների ՌԲՓ և ԻՖԱ մեթոդներով հետազո-
տություններ, տրվել է այդ երկու տարբեր մեթոդներով ստացած արդյունքների
համեմատական գնահատականը:

Հաշվի առնելով գործնականում ՌԲՓ և ԱՌ մեթոդներով միևնույն արյան

B. abortus

Rev

B. abortus RB

նմուշների շիճուկների ստուգման ժամանակ հայտնաբերված տարբերություն-
ները՝ մեր կողմից վերլուծվել է բրուցելոզի նկատմամբ գարնանային և աշնա-
նային ծրագրային ախտորոշիչ ստուգումների ժամանակ հանրապետության
տարբեր համայնքներից լաբորատորիա ուղարկված 3539 գլուխ ԽԵԿ-երի
արյան նմուշների երկու ռեակցիաների մեթոդներով իրականացված հետազո-
տությունների արդյունքները (2006-2009 թթ.):

Հանրապետության առանձին մարզերի համայնքներում շճաբանական մե-
թոդներով հետազոտված կենդանիների արյան նմուշների գրանցման և վերլու-
ծության միջոցով պարզվել են կոնկրետ տարածաշրջանում խոշոր և մանր եղ-
ջերավոր կենդանիների բրուցելոզի վարակի իրական գործընթացը և առանձ-
նահատկություններն ըստ տարիների (2000-2014 թթ.): Մի շարք երկրներում
ԽԵԿ-երի և ՄԵԿ-երի բրուցելոզի դեմ պայքարի ու հիվանդության տարածվա-
ծության վերաբերյալ տվյալները ձեռք են բերվել Միջազգային համաճարակա-
յին բյուրոյի (МЭБ) և Առողջապահության համաշխարհային կազմակերպու
թյան խորհրդակցությունների և համաժողովների նյութերից, ինչպես նաև
բազմաթիվ հրապարակված աշխատանքներից:

Տարբեր մարզերում և տարածաշրջաններում բրուցելոզի տարածվածու
թյան համեմատական գնահատման համար հաշվի են առնվել օջախայնության
գործակիցը և համայնքների կենդանիների՝ բրուցելոզով վարակվածության
տոկոսային հարաբերությունները: Խորհրդային տարիներին բրուցելոզի կան-
խարգելման նպատակով <<-ում օգտագործված В. abortus 19 և 82 շտամների
ու Rev-1 շտամի պատվաստանյութերի օգտագործման արդյունավետությունը
պարզելու նպատակով վերլուծության են ենթարկվել 1953-1990 թթ. արխիվա-
յին տվյալները (Սննդամթերքի անվտանգության ոլորտի ռիսկերի գնահատ-
ման և վերլուծության գիտական կենտրոն):

Պարենի և գյուղատնտեսության կազմակերպության (FAO) աջակցությամբ
Սյունիքի մարզում մեր կողմից իրականացվել է ԽԵԿ-երի և ՄԵԿ-երի բրու-
ցելոզի դեմ փորձնական պատվաստում՝ իսպանական արտադրության RB-51
(ԽԵԿ-ի համար) և Rev-1 (ՄԵԿ-ի համար) պատվաստանյութերի օգտագործ-
մամբ՝ համաձայն հրահանգների: Լուծված պատվաստանյութի յուրաքանչյուր
բաժնաչափ (2 մլ) պարունակում է B. abortus շտամ RB-51-ի 10-34x109 схи
ԽԵԿ-երի ակտիվ իմունացումը կատարվել է 4-12 ամսական տարիքում, ենթա-
մաշկային եղանակով, պարանոցի կամ թիակի հատվածում: Ըստ հրահանգի
օրգանիզմից հարուցիչներ չեն արտազատվում և հակացուցումներ չկան: Rev-1
պատվաստանյութի յուրաքանչյուր բաժնաչափը 1 կաթիլ է (մոտ 35 ul), պարու-
նակում է 1-2x109 cxu: Բոլոր տարիքի ոչխարների և այծերի աչքի մեջ պետք է
կաթեցնել միայն 1 կաթիլ: Կաթիլն աչքի մեջ չընկնելու դեպքում այն կրկնում են՝
մյուս աչքի մեջ կաթեցնելով: Պատվաստված ՄԵԿ-երը պահվում են առանձին
2 շաբաթ տևողությամբ, քանի որ այդ ժամանակահատվածում օրգանիզմից
արտազատվող հեղուկներում կարող են լինել բրուցելաներ: Սյունիքի մարզի 4

տարածաշրջաններում բրուցելոզի նկատմամբ ապահով և անապահով հա-
մայնքներում պատվաստումները կատարվել են 2009 թ. աշնանից մինչև
2011 թ. գարունը, ապա վերսկսվել 2013 թ. աշնանից (մինչև 2015 թ. գարուն):
Պատվաստման գործընթացում ընդգրկվել են 69658 գլուխ 4-12 ամսական
ԽԵԿ-եր և 307830 գլուխ ՄԵԿ-եր (3-8 ամսական գառներ և ուլեր, ոչ հղի մա-
քիներ և այծեր): Պատվաստումներին զուգընթաց մարզի 4 տարածաշրջանների
բրուցելոզի նկատմամբ ապահով և անապահով համայնքներում կատարվել են
ԽԵԿ-երի և ՄեԿ-երի արյան շճաբանական հետազոտություններ (ՌԲФ և ԱՌ):

RB-51 և Rev-1 պատվաստանյութերով պատվաստված ԽԵԿ-երի և ՄԵԿ-ե-
րի օրգանիզմում հետպատվաստման հակամարմինների առկայությունը,
կուտակման աստիճանը և տևողությունը որոշելու նպատակով հետազոտվել
են 20-ական գլուխ կենդանիներ՝ պատվաստումներից 3, 6 և 12 ամիս անց:
Ստուգումները կատարվել են ՌԲՓ-ով և նույն արյան նմուշների շիճուկները՝
ԱՌ-ով՝ նոսրացնելով 1:25-ից մինչև 1:800 հարաբերությամբ:

Առողջացման միջոցառումների արդյունավետությունը գնահատելու նպա-
տակով ուսումնասիրություններ են կատարվել բրուցելոզի նկատմամբ ան-
ապահով Սյունիքի մարզի Ծղուկ, Շիրակի մարզի Հարթաշեն, Արագածոտնի
մարզի Կոշ, Կոտայքի մարզի Քանաքեռավան համայնքներում, ընդգրկելով
4535 գլուխ Խեկ-եր:

Հսկողության տարբեր մարտավարությունների ազդեցությունների մոդե-
լավորման վերաբերյալ աշխատանքները կատարվել են տարբեր համաճարա-
կային իրավիճակում գտնվող համայնքների օրինակներով, որոնցում կիրառ-
վել է <<թեստ+սպանդ և պատվաստում>> կամ <<թեստ+սպանդ>> սխեման՝ նպա-
տակ ունենալով պաշտպանել ապահով նախիրներում չվարակված կենդանի-
ներին կամ սպանդի ենթարկել անապահով նախիրներում վարակված կենդա-
նիներին:

1.2. Սեփական հետազոտությունների արդյունքները

1.2.1. Խոշոր և մանր եղջերավոր կենդանիների բրուցելոզի համաճարա
կային իրավիճակի բնութագիրը ԽՍՀՄ-ում, այդ թվում՝ ՀԽՍ<-ում

(1931-1990 թթ.)
Հետահայաց վերլուծության արդյունքները ցույց են տալիս, որ խորհրդա-

յին տարիներին բրուցելոզի դեմ պայքարի միջոցառումների իրականացումը
կարելի է ներկայացնել ըստ որոշակի շրջանների:

Առաջին շրջան. նախորդ հարյուրամյակի 20-ական թթ. մինչև 1953 թ.:
Այդ շրջանը կարելի է անվանել կազմակերպական, այդ ընթացքում բրուցելոզն
ուներ լայն տարածվածություն: Դրա դեմ պայքարը հիմնականում իրականաց-
վել է հիվանդների, վիժած ու ստերջ կովերի խոտանմամբ: 1927-1930 թթ.
Խորհրդային Միությունում ստեղծվեցին խոշոր անասնապահական տնտեսու-
թյուններ, որոնցում ԽԵԿ-երի և ՄԵԿ-երի բրուցելոզն ավելի շատ տարածվեց:

B. abortus

B. abortus  

B. abortus

Հայաստանի գյուղերի մոտ 50 %-ը վարակված էր բրուցելոզով: Այս շրջանում
կատարվել են ուսումնասիրություններ արդյունավետ պատվաստանյութեր
ստեղծելու ուղղությամբ:

Երկրորդ շրջանն ընդգրկում է 1953-1974 թթ., որի ընթացքում նախկին
Խորհրդային Միության բոլոր հանրապետություններում բրուցելոզի դեմ պայ-
քարի միջոցառումների շարքում, կանխարգելման նպատակով լայնորեն օգ-
տագործվեց ԱՄՆ-ում ստացված В. abortus շտամ 19 պատվաստանյութը, ինչի
արդյունքում 1970 թ. Հայաստանում անապահով տնտեսությունների թիվը
նվազեց մինչև 72, իսկ հետազոտված գլխաքանակում հայտնաբերված հի-
վանդների թիվը պակասեց մինչև 0,7 %, մինչդեռ 1954 թ. այս ցուցանիշները
կազմել են՝ 252 անապահով տնտեսություն, 5,5 % վարակվածություն:

Երրորդ շրջանում (1974-1990 թթ.) B. abortus շտամ 19 պատվաստանյութը
մինչև 1974 թ. Խորհրդային Միությունում շարունակում էր մնալ կենդանիների
բրուցելոզի կանխարգելման հիմնական միջոց: Հետպատվաստման հակա-
մարմինների բարձր տիտրի պատճառով 1970 թ. ընդհատեցին լիատարիք
կենդանիների պատվաստումը, ինչի հետևանքով կրկնակի նվազեց պատ-
վաստված գլխաքանակը, միաժամանակ ավելացավ հայտնաբերված հիվանդ-
ների քանակը և անապահով տնտեսությունների թիվը:

ԽԵԿ-երի բրուցելոզի դեմ յուրահատուկ կանխարգելման նպատակով 1974
թ. լայն արտադրական ներդրում է ստացել թույլ ագլյուտինածին հատկություն
ունեցող В. abortus շտամ 82 պատվաստանյութը, որով կենդանիներին պատ-
վաստելուց հետո նկատվեցին զգալի քանակությամբ շիճուկադրական կենդա-
նիներ, իսկ կովերի մոտ՝ վիժումներ: Վիժած պտուղներից մանրէաբանական
մեթոդով անջատվել են պատվաստանյութի 82 շտամի հարուցիչները:

Գիտական և արտադրական ոլորտների մասնագետները, հաշվի առնելով
բազմաթիվ հետազոտությունների արդյունքները, ԽՍՀՄ ամբողջ տարածքի
համար մշակել են ԽԵԿ-երի բրուցելոզի դեմ պատվաստումների միասնական
ծրագիր:
1. 3-6 ամսական էգ հորթերին պատվաստել В. abortus շտամ 19 պատվաստա-

նյութով,
2.նույն կենդանիներին (էգ մատղաշ) արհեստական սերմնավորումից 2 ամիս

առաջ ստուգել շճաբանական մեթոդներով և դրական հակազդածներին են-
թարկել սպանդի, իսկ բացասականներին պատվաստել 82 շտամի պատ-
վաստանյութով,

3- պատվաստումից 12-14 ամիս անց (երինջ հասակում) 82 շտամով կրկնել
պատվաստումը:

Պատվաստման ծրագիրը 19+82+82 ձևաչափն է, որը <<-ում կիրառվել է
մինչև 1990 թ. վերջը: Պատվաստման այս սխեմայի մշակման ժամանակ
հաշվի են առնվել 19 և 82 շտամների անհատական օգտագործման ընթաց-
քում առաջացած բացասական կողմերը:

Հայաստանի Հանրապետությունում մանր եղջերավոր կենդանիների բրու
ցելյոզի նկատմամբ անապահով և սպառնալիքի տակ գտնվող տնտեսություն-
ներում 1975 թ-ից սկսած կիրառվել է Rev-1 շտամի պատվաստանյութը: Բրու-
ցելոզի նկատմամբ անապահով տնտեսություններում Rev-1-ն օգտագործել են
տարին մեկ անգամ՝ ներարկելով 3 ամսականից մեծ էգ գառներին և շիշակ-
ներին, բայց ոչ ուշ, քան սերմնավորումից 2 ամիս առաջ: Սակայն ինչպես ցույց
են տվել հետազոտությունների արդյունքները՝ հանրապետության ոչխարաբու-
ծական տնտեսություններում Rev-1-ի միանվագ զանգվածային կիրառման
արդյունքների գնահատման ժամանակ հայտնաբերվել են էական թերություն-
ներ: Արտադրության մասնագետներն արձանագրել են, որ 2-3 ծնից հետո
հոտում հայտնաբերվել են վիժման դեպքեր, որոնց մանրէաբանական, իսկ
արյան շիճուկների շճաբանական մեթոդներով հետազոտման դեպքում հաս-
տատվել է <<բրուցելոզ>> հիվանդությունը: Ուստի 1986 թ. սկսած՝ ոչխարաբու-
ծական տնտեսություններում մայրական կազմն իմունացրել են տվյալ պատ-
վաստանյութով՝ կրկնելով յուրաքանչյուր երկու տարին մեկ անգամ, սերմնա-
վորումից 2 ամիս առաջ: Միայն այն հանգամանքը, որ 1988 թ. հանրապետու-
թյունում հայտնաբերվել է ԽԵԿ-երի բրուցելոզի նկատմամբ անապահով ընդա-
մենը հինգ տնտեսություն, իսկ ՄԵԿ-երից ՝ ոչ մեկը, փաստում է 19+82+82 տար-
բերակով բրուցելոզի դեմ կատարված պատվաստումների ու վերապատվաս
տումների և անասնաբուժասանիտարական համալիր միջոցառումների արդ-
յունավետության մասին:

Կենդանիների բրուցելոզի համաճարակային իրադրության վրա կարևոր
ազդեցություն են թողնում հիվանդ կենդանիների սեռահասակային խմբերը,
որոնց օրգանիզմի ռեակցիան միանգամայն տարբեր է ներթափանցած բրու-
ցելոզի հարուցիչների նկատմամբ: Հետազոտությունները կատարվել են հան-
րապետության երեք շրջանների (Սպիտակ, Արագած, Սևան) 16 անապահով
տնտեսություններում: 1985-1990 թթ. ընթացքում հետազոտված տարբեր տա-
րիքի 75000 ԽԵԿ-երի արյան շիճուկների ԱՌ-ով, ԿԿՌ-ով, ՌԲՓ-ով ստուգում-
ների արդյունքում պարզվել է, որ 8519 դրական հակազդած կենդանիներից
75,3-80,5 %-ը եղել են կովեր, 15,6-22,5 %-ը՝ երինջներ, 1,12-1,95 %-ը՝ էգ մատ-
ղաշներ, 1,0-1,8 %-ը ՝ 3-6 ամսական հորթեր, 0,04-0,5 %-ը՝ արտադրող ցուլեր:
Այս տվյալները ցույց են տալիս, որ ցուլերը բրուցելոզի վարակի տարածման
մեջ առանցքային դեր չեն խաղացել, իսկ մատղաշի և սեռահասուն էգ մատ-
ղաշի մոտ դրական հակազդածների փոքր թիվը պայմանավորված է նրանով,
որ բրուցելոզի հարուցիչները կենդանու օրգանիզմում բուռն զարգանում են
միայն հղիության շրջանում՝ առաջացնելով վիժում: Ընդ որում չի բացառվել
դրական հակազդած էգ մատղաշի մոտ հղիների առկայությունը:

1985-1990 թթ. ԽԵԿ-երի և ՄԵԿ-երի բրուցելոզի նկատմամբ անապահով
կետերի թիվը հանրապետությունում ներկայացված է աղյուսակ 1-ում:

Համաձայն աղյուսակի տվյալների հանրապետությունում ԽԵԿ-երի բրու
12

Հ/հ

1
2
3
4
5
6

Խոշոր և մանր
անապահով

Տարիներ

1985
1986
1987
1988
1989
1990

в
--

52
109
124
112
47
31

եղջերավոր
կետերի

ԽԵԿ-եր

вa
--

10
26
40
70
20
14

թիվը

I

67
41

28
5
14

կենդանիների
Հայաստանում

Անապահով

--

109
124
112
47
31
17

կետերի

6
6
41
48
41
21
24

բրուցելոզի
(1985-1990

թիվը
ՄԵԿ-եր

15

в

в
5
9
20
20
5
4

Աղյուսակ
նկատմամբ

թթ.)

Է
--

--

40
16
13

8

1

5
--

41
48
41
21
24
20

ցելոզի նկատմամբ անապահով կետերի թիվը 124-ից նվազել է 17-ի, ՄԵԿ-ինը՝
48-ից 20-ի:

1990 թ. սկսած՝ նկատվել է ԽԵԿ-երի և ՄԵԿ-երի գլխաքանակի նվազում,
որը հանրապետության անկախանալուց հետո արդյունաբերական համալիր-
ների լուծարման հետևանք է: 1986-2014 թթ. ԽԵԿ-երի և ՄԵԿ-երի գլխաքանա-
կի շարժի համաձայն՝ 1986 թ. հանրապետությունում գրանցվել է 860,1 հազ
գլուխ ԽԵԿ և 1818,8 հազ. գլուխ ՄԵԿ, ապա թիվն աստիճանաբար նվազել է՝
1992 թ. կազմելով համապատասխանաբար 498,9 հազ. (42 % և 873,1 հաջ.
(52 %): 1990 թ. սկսած պակասել է բրուցելոզով հիվանդ կենդանիների թիվը, և
1991 թ. վերջին հանրապետությունում արձանագրվել է ԽԵԿ-երի ընդամենը 15
անապահով կետ, իսկ հայտնաբերված հիվանդների քանակը, ստուգված
գլխաքանակի (1986 թ.) համեմատ, նվազել է մինչև 0,36 %:

ԳԼՈՒԽ It. ԽՈՇՈՐ ԵՂՋԵՐԱՎՈՐ ԿԵՆԴԱՆԻՆԵՐԻ ԲՐՈՒՑԵԼՈԶԻ
ՀԱՄԱՃԱՐԱԿԱՅԻՆ ԻՐԱՎԻՃԱԿԸ <<-ՈՒՄ

2.1. Խոշոր եղջերավոր կենդանիների բրուցելոզի համաճարակային
իրավիճակի բնութագիրը <<-ում (2000-2005 թթ.)

Անասնաբուժական պետական տեսչության պահոցում առկա չեն եղել վեր
լուծության համար անհրաժեշտ նյութերը, այդ պատճառով մեր կողմից հավա-
քագրվել են 2000-2005 թթ. հանրապետությունում խոշոր եղջերավոր կենդա-

նիների բրուցելոզի վերաբերյալ գարնանային և աշնանային ախտորոշիչ հե-
տազոտությունների տվյալները համայնքների և մարզերի մակարդակով: Ըստ
վերլուծությունների՝ հանրապետությունում բրուցելոզի տարածվածության ցու
ցանիշը 2000-2003 թթ. կազմել է 37,1 %, իսկ 2004-2005 թթ. բարձրացել է և
հասել 72,9 %-ի, այսինքն՝ հանրապետության համայնքների 72,9 %-ում հայտ-
նաբերվել են բրուցելոզի նկատմամբ դրական հակազդած ԽԵԿ-եր: Հետևապես՝
հանրապետության ողջ տարածքը բարձր ռիսկային է կենդանիների բրուցելո-
զի նկատմամբ: Օջախայնության գործակցի ցուցանիշն ավելի ցայտուն է ար-
տահայտված առանձին տարածաշրջաններում: Այսպես, 2002 թ. Ճամբարա-
կում այն կազմել է 30,7 միավոր, 2003 թ. Արագածում՝ 15,5, 2005 թ. Գորիսում՝
25,5, Ճամբարակում 11,5, Գավառում՝ 10,0 միավոր և այլն: Մնացած բոլոր
տարածաշրջաններում այս գործակցի տատանման տիրույթը եղել է 1,0-10,0
սահմաններում: Օջախայնության գործակիցը համաճարակաբանական կարևոր
ցուցանիշ է և ցույց է տալիս անապահով համայնքում (տարածաշրջանում,
մարզում) կենդանիների՝ բրուցելոզով վարակվածության ինտենսիվությունը, և
եթե այն գերազանցում է 3 միավորը, ապա տվյալ վարակի տարածման առկա
ռիսկային գործոնները վտանգ են ներկայացնում նաև հարևան համայնքների
համար:

Վերլուծությունը ցույց է տալիս, որ հանրապետությունում 2004-2005 թթ.
2000-2003 թթ. համեմատությամբ արձանագրվել է բրուցելոզի նկատմամբ
անապահով համայնքների թվի, կենդանիների վարակվածության ինտենսի-
վության և անապահովության ցուցանիշների կտրուկ աճ:

ԳԼՈՒԽ IIL. ԽՈՇՈՐ ԵՎ ՄԱՆՐ ԵՂՋԵՐԱՎՈՐ ԿԵՆԴԱՆԻՆԵՐԻ
ԲՐՈՒՑԵԼՈԶԻ ՏԱՐԱԾՎԱԾՈՒԹՅՈՒՆԸ ՀԱՅԱՍՏԱՆԻ

ՀԱՆՐԱՊԵՏՈՒԹՅԱՆ ՄԱՐԶԵՐՈՒՄ ԵՎ ԳՈՏԻՆԵՐՈՒՄ

3.1. Հայաստանում խոշոր և մանր եղջերավոր կենդանիների բրուցելոզի
տարածվածության մոնիտորինգի տվյալների վերլուծություն

Խոշոր և մանր եղջերավոր կենդանիների բրուցելոզի տարածվածության
մոնիտորինգի աշխատանքները կատարվել են 2008 թ.: Կենդանիների արյան
նմուշները ստուգվել են Ռոզ-Բենգալ փորձով (ՌԲФ) և իմունաֆերմենտային
անալիզի մեթոդով (ԻՖԱ): Հիվանդ են համարվել այն կենդանիները, որոնք
ՌԲՓ-ով և ԻՖԱ-ով տվել են դրական ռեակցիա: Նմուշառվել է 15932 կենդանի
(11135 ԽԵԿ-ի, 4239 ոչխար և 558 այծ)՝ 853 գյուղերից պատահականորեն
ընտրված 80 գյուղերի 4473 գյուղացիական տնտեսություններից: Հետազոտու-
թյունների տվյալները ցույց են տվել, որ շճաբանական ռեակցիայով դրական
կենդանիներ հայտնաբերվել են 10 մարզերից 8-ում և պատահականորեն
ընտրված 80 գյուղերից 29-ում (36,3 % (աղ. 2):

Բրուցելոզի նկատմամբ անապահով համայնքների տարածական բաշխ-

Խոշոր և

Մարզը

Արագածոտն
Արարատ
Արմավիր

Գեղարքունիք
Կոտայք

Լոռի
Շիրակ
Սյունիք
Տավուշ

Վայոց ձոր

Ընդամենը
* - փակագծերում՝

մանր եղջերավոր
մոնիտորինգի

Գյուղերի թիվն
ըստ մարզերի

111

94
96
89
62
106
116
97
41
41
853

շիճուկադրական

կենդանիների
արդյունքները ըստ

Նմուշառված
գյուղերի թիվը

9
6
7
12
6
11

10
8
6
5
80

կենդանիների

Աղյուսակ 2
բրուցելոզի տարածվածության
մարզերի և գյուղերի

Հաջորդական
թեստով հայտնա-
բերված, դրական
հակազդող կեն

դանիներ ունեցող
գյուղերի թիվը

4
4
3
3
4
3
3
5

չի հայտ.
չի հայտ.

29
թիվը

Տոկոսայնու-
թյունը

(95 % ՀՄ)

44 (19, 73)
67 (30, 90)
43 (16, 75)
25 (9, 53)
67 (30, 90)
27 (10, 57)
30 (11, 60)
63 (31, 86)

(0, 39)
(0, 43)

36,3 (26,6; 47,2)

- հայտնաբերվել է բրուցելյո
զով վարակված առնվազն
մեկ կենդանի
չի հայտնաբերվել ոչ մի վա-

րակված կենդանի

Նկ. 1. ԽԵԿ-երի և ՄԵԿ-երի բրուցելոզի տարածվածության
մոնիտորինգի քարտեզ (2008 թ.)

